Задания для муниципального этапа республиканской олимпиады школьников по чувашскому языку и литературе.

2020/2021 учебный год. 10 класс

Время проведения – 180 минут

Максимальный балл – 50
Текста вулӑр та ӗҫсене тӑвӑр.

Кача пÿрне мĕншĕн шăнать? Мĕншĕн тесен вăл пĕчĕк. Апла пулсан епле-ха вăл хăвăртах ăшăнать? Юнашарри çумне тĕршĕннĕрен.

Апла пулсан пуç пÿрне мĕншĕн шăнать? Пысăк пулнăран мар паллах. Пĕччен пулнăран. Перчетке ăшĕнче çеç мар, алсиш ăшĕнче те пĕчченех вăл. Пĕччен, мĕншĕн тесен вăл пуç пÿрне, кирек мĕн каласан та ыттисенчен асли.

Хытах шăнса кайсан пуç пÿрне – асли, пиччĕшĕ – шăллĕсем патне куçать. Темшĕн-çке ăшăннă-ăшăнман каллех пуç каçăртма пуçлать. Манать хăйне ыр тунине. Пăрăнать хăйне çăлакансенчен.

Пилĕк пÿрни те пĕр-пĕрин çумне тĕршĕнччĕр, пилĕк пĕр тăван ялан пĕрле пулччăр тесен мĕн тумалла-ха? 

Ĕçе пуçăнмалла. Алла кĕреçе е шăпăр, мăлатук е сава тытмалла. Вара шартлама сивĕре те алă тарласа тăрать. Малтанах сылтăмми ăшăнать. Унтан сулахаййи те. Алса тулне те хывса пăрахатăн. Ĕçленĕ чух пуç пÿрне те ыттисемпе пĕрлех. Пуç каçăртма вăхăт та, май та çук. Пĕр пÿрне вăл – пĕр пÿрнех. Пиллĕкĕшĕ те пĕрле чух – нумаййăн. Вăйлă алă вăл. Сылтăмми е сулахаййи. Анчах хăрах алăпа тĕвĕ те çыхаймастăн. Вунă пÿрне пĕрле – пысăк вăй. Икĕ вăйлă алă. Мăшăр алă нумай ĕç тума пултарать. Пуçра ăс пулсан пурне те тăваять алă. (Г. Волков.)

1. Пÿрне ячĕсене чăвашла тата вырăсла çырса тухăр. (Пĕтĕмпе – 5 балл)
2. Пĕччен сăмах мĕнле пуплев пайĕ пулать? (Пĕтĕмпе – 5 балл)
3. Ăшăнать сăмаха тытăмĕ енчен (сăмах тĕпне, тымарне, сăмах тăвакан е улăштаракан аффикса палăртса) тишкерĕр. Сăмах улăштаракан аффикс мĕнле категори аффиксĕ пулнине палртма ан манăр, сăмахран, 1-мĕш сăпат аффиксĕ, нумайлă хисеп аффиксĕ т.ыт.те. (Пĕтĕмпе – 5 балл)
4. Алли сăмаха падеж тăрăх вĕçлĕр. (Пĕтĕмпе – 5 балл)
5. Пуçра ăс пулсан пурне те тăваять алă предложенин тĕп членĕсене тупăр. Предложени хутлă-и е хутсăр-и? Хутлă пулсан хутлă предлложенисенчен хăшĕ пулать? (Пĕтĕмпе – 5 балл)
6. Ваттисен сăмахĕсене вĕçлĕр. (Пĕтĕмпе – 5 балл)
Алă усса ларнипе ... . 

Куç хăрать те, ... . 

Алă пымасан ... .
Алăра ĕç пултăр... . 
Аллупа ту, пуçупа шухăшла... .
7. Мĕн вăл сюжет? Сюжетăн тĕп пайĕсене çырăр. (Пĕтĕмпе – 5 балл)
8. Çак сăвă йĕркисене хăш сăвăран илнĕ? Нумай пăнчă вырăнне мĕнле сăмах çырмалла? Авторĕн хушаматне, ятне, ашшĕ ятне, псевдонимне çырăр. (Пĕтĕмпе – 5 балл)
Çĕр-шывăм хăюллăн вăранĕ,
Тапранĕ кăвар кайăкла:

«Çук, çук» теекен улталанĕ, 

Кам «çук» тет, ун чунĕ – ….
9. Вырăсларан чăвашла куçарăр. (Пĕтĕмпе – 5 балл)
Çакă çутă тĕнчере

Вăйли çук та этемрен:

Шывсем çинче, çĕр çинче

Хуçа пулса вăл тăрать.

Анчах вăйлă этем те

Хăй тĕнчине пăхăнать.

Укçапала эрехех

Çынна ăсран кăларать. (К. Иванов.)

10. Хăвăр юратнă журналистран  интервью илме 10 ыйту хатĕрлĕр. (Пĕтĕмпе – 5 балл)

